
	N
	Առաջարկության հեղինակը
	Առաջարկության բովանդակությունը

	1.
	ՀՀ տրանսպորտի և կապի նախարարություն
	Առարկություններ և առաջարկություններ չկան:
	
	

	2.
	ՀՀ կառավարությանն առընթեր անշարժ գույքի կադաստրի պետական կոմիտե

	1. Նկատի ունենալով, որ <<Գույքի նկատմամբ իրավունքների պետական գրանցման մասին>> Հայաստանի Հանրապետության օրենքի 44-րդ հոդվածի համաձայն տեղեկատվությունը տրամադրվում է գույքի և դրա նկատմամբ գրանցված իրավունքների վերաբերյալ, ուստի առաջարկվում է որոշման նախագծի և հաստատված Կարգի վերնագրերում <<և անշարժ գույքի սեփականատերերի վերաբերյալ>> բառերը փոխարինել <<և դրա նկատմամբ գրանցված իրավունքների>> բառերով:
	Ընդունվել է 
	

	
	
	2. Որոշման նախագծի 1-ին կետի 1)-ին ենթակետով հաստատված <<Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի կողմից անշարժ գույքի և անշարժ գույքի սեփականատերերի վերաբերյալ տեղեկությունները Հայաստանի Հանրապետության կառավարությանն առընթեր պետական եկամուտների կոմիտե ներկայացնելու>> Կարգի (հավելված 1) 3-րդ կետի 3)-րդ ենթակետի թիվ 21 կոդի դիմաց նշված <<նոր անշարժ գույքի առաջացում (այդ թվում`կառուցում)>> նախադասությունը առաջարկվում է վերախմբավորել Հայաստանի Հանրապետության քաղաքացիական օրենսգրքի 173-րդ հոդվածին համապատասխան և շարադրել հետևյալ կերպ`<<նոր ստեղծված անշարժ գույքի նկատմամբ սեփականության իրավունքի պետական գրանցում>>:
	Ընդունվել է
	

	
	
	3. Առաջարկվում է 3-րդ կետի 6)-րդ ենթակետը նույնպես վերախմբավորել և շարադրել հետևյալ ձևով` <<6. Գույքի նկատմամբ իրավունքների  պետական գրանցման միասնական մատյանի գրանցման թերթիկի  համարը>> սյունակում լրացվում է տվյալ անշարժ գույքի նկատմամբ իրավունքների  պետական գրանցման միասնական մատյանի գրանցման թերթիկի  համարը>>:

Նշված փոփոխությունն անհրաժեշտ է կատարել նաև Կարգին կից ներկայացված թիվ 1 Ձևի համապատասխան սյունակում:
	Ընդունվել է
	

	
	
	4. Նկատի ունենալով,որ կադաստրային փաստաթղթերում անշարժ գույքի նկատմամբ բաժնային սեփականության չափը նշվում է նաև կոտորակով, ուստի առաջարկվում է Կարգի  3-րդ կետի 9)-րդ ենթակետում,նույն ենթակետի գ.պարբերությունում, 18)-րդ ենթակետում և նշված ենթակետի գ. պարբերությունում <<տոկոսներով>> բառից հետո ավելացնել <<կամ կոտորակով>> բառերը:
	Ընդունվել է 
	

	
	
	5.  Առաջարկվում է Կարգի 3-րդ կետի 14)-րդ և 23)-րդ ենթակետերը խմբագրել և  թիվ 1 Ձևի համապատասխան սյունակներում <<սոցիալական քարտի համարը>> բառերը փոխարինել <<ներկայացված սոցիալական քարտի համարը>> բառերով, քանի որ Հայաստանի Հանրապետության սահմանադրական դատարանը <<Սոցիալական ապահովության քարտերի մասին>> Հայաստանի Հանրապետության օրենքի 11-րդ հոդվածի` Հայաստաի Հանրապետության Սահմանադրությանը համապատասխանության հարցը որոշելու վերաբերյալ գործով կայացրած 2006թ հոկտեմբերի 4-ի որոշմամբ <<Սոցիալական ապահովության քարտերի մասին>> Հայաստանի Հանրապետության օրենքի 11-րդ հոդվածը ճանաչել է  Հայաստանի Հանրապետության Սահմանադրության պահանջներին հակասող և անվաներ, իսկ Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի նախագահի` <<Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի տարածքային ստորաբաժանումներում գործավարության կազմակերպման հրահանգը հաստատելու մասին>> N 245-կ հրամանով անշարժ գույքի նկատմամբ իրավունքների պետական գրանցման համար ներկայացվող փաստաթղթերում սոցիալական քարտի համարը կամ <<Սոցիալական ապահովության քարտերի մասին>> Հայաստանի Հանրապետության օրենքի 9-րդ հոդվածի 3.1 կետով նախատեսված տեղեկանքի համարը նշելը պարտադիր պայման չի հանդիսանում և կադաստրային փաստաթղթերը կազմվում են նաև դրանց բացակայության դեպքում:


	Ընդունվել է 
	

	3.
	ՀՀ գյուղատնտեսության նախարարություն

	1. Կարգի 2-րդ կետի  2-րդ ենթակետի «ամսվա» բառը փոխարինել  «եռամսյակը» բառով:
	Ընդունվել է
	

	
	
	2. կարգի 3-րդ կետի 3-րդ ենթակետի «Գործարքի ծածկագիրը (կոդը)», սյունակը  լրացնել «07» կոդ «շարժական գույքի լուծարում» բառերով:
	Ընդունվել է
	

	
	
	3. 6-րդ ենթակետը խմբագրել, քանի որ վարձակալության պայմանագրով վարձավճարի չափը կարող է սահմանվել ոչ թե ամսական  կտրվածքով, այլ ուրիշ ժամկետով:
	Ընդունվել է
	

	
	
	4. 11-րդ և 21-րդ ենթակետերում <<հայրանունը>> բառերից հետո լրացնել <<առկայության դեպքում>> բառերով:
	Ընդունվել է
	

	
	
	 5. 13-րդ և 22-րդ ենթակետերը հանել, հաշվի առնելով որ <<Գյուղատնտեսական տեխնիկայի շահագործման մասին>> ՀՀ օրենքով, ՀՀ կառավարության 19.01.2006թ N60-Ն որոշմամբ և ՀՀ գյուղատնտեսության նախարարի 17.11.2005թ N210-Ն հրամանով գյուղատնտեսական տեխնիկայի հաշվառման համար սոցիալական քարտ ներկայացնելու պահանջ սահմանված չէ:
	Ընդունվել է, գյուղատնտեսական տեխնիկայի մասով կատարվել է համապատասխան վերապահում
	Կարգը լրացվել է հետևյալ խմբագրությամբ 8-րդ կետով` 

<<8. Գյուղատնտեսական տեխնիկայի օտարման կամ վարձակալության վերաբերյալ տեղեկու-թյունները ներկայաց-նելիս` Ձևի 13-րդ և 22-րդ սյունակները չեն լրաց-վում:>>:

	4.
	ՀՀ կառավարությանն առընթեր ՀՀ ոստիկանություն
	Առաջարկություններ և առարկություններ չկան:
	
	

	5.
	ՀՀ կառավարությանն առընթեր քաղաքացիական ավիացիայի գլխավոր վարչություն
	Քաղաքացիական ավիացիայի ոլորտում ընդունված միջազգային պրակտիկայի համաձայն, օդանավի վարձակալության կամ օտարման պայմանագրերում սովորաբար չեն նշվում պայմանագրի գումարների մասինհստակ տեղեկություններ: Այն դեպքում, երբ օդանավի վարձատուն կամ օտարողը օտարերկրյա քաղաքացի է կամ իրավաբանակլան անձ` Նախագծի թիվ թ հավելվածի 3-րդ կետի 6-րդ ր-րդ և 26-րդ ենթակետերում թվարկված տեղեկությունների պահանջելը և ստանալը Գլխավոր վարչության համար դժվար իրականացվող խնդիր կհանդիսանա: Հետևաբար առաջարկում ենք Նախագծի թիվ 2 հավելվածի Ձև-ի 6-րդ: 8-րդ և 26-րդ ենթակետերը նշագրել աստխանիշով և Ձևի վերջում լրացնել <<*-Եթե օդանավը օտարողը կամ վարձատուն օտարերկրյա քաղաքացի է կամ իրավաբանական անձ է, ապա տեղեկութոյունը պարտադիր չէ:>> բառերով:
	Ընդունվել է,
օդային փոխադրամիջոց-ների մասով կատարվել է համապատասխան վերապահում
	Կարգը լրացվել է հետևյալ խմբագրությամբ 7-րդ կետով`

<<7. Եթե օդային փոխադրամիջոցն օտա-րողը կամ վարձատուն օտարերկրյա քաղաքացի կամ իրավաբանական անձ է, ապա Ձևի 6-րդ, 8-րդ և 26-րդ սյունակների լրացնելը պարտադիր չէ:>>: 



	6.
	ՀՀ ֆինանսների նախարարություն
	Դիտողություններ եւ առաջարկություններ չկան:
	
	

	7.
	ՀՀ արդարադատության նախարարություն
	Դիտողություններ եւ առաջարկություններ չկան:

